
१२ লক্ষণ-সেন ।
AMJSAS SS SAAAAAA AAAAMA AMMA AMAAASAAAS
"کسی ------------------------------------------------------------------------
আবার সে আপন মনেই উত্তর দিল,—“কিন্তু পিতারই বা দোষ কি ? বন্দি!—কেন তুমি উচ্ছঙ্খলা প্রকাশ করিলে ? তুমি যদি ওরূপ প্রত্যুত্তর না করিতে,-তুমি যদি কোনরূপ উদ্ধত-ভাব না দেখাইতে, পিতা কখনই তোমার প্রতি এমন কঠোর দণ্ডের আদেশ দিতেন না। বন্দি !—কেন তোমার সে দুৰ্ম্মতি হইল ?”
শোভা আপনা-আপনিই সে প্রশ্নের উত্তর দিল,—“বুঝিয়াছি, আত্ম-সম্মান আত্ম-গৌরব স্মরণ করিয়াই তুমি ভাব প্রকাশ করিয়াছিলে!”
শোভা ভাবিতে লাগিল,-“এখন উপায় কি ? কি করিলে বন্দীর প্রাণ রক্ষ। হয় ? এমন কে আছে যে, পিতার রোধানলে শান্তিবারি প্রক্ষেপ করিতে পারে ?”
"আমি অনুরোধ করিলে কি, পিতা আমার কথা শুনিবেন
FII, ?'
“ছি—ছি! আমি কোন মুখে পিতাকে অনুরোধ করিব ? পিতা কি মনে করিবেন ?”
“আমারই বা এ ভাবনা কেন ? বন্দী আমার কে ?” বন্দীর সেই অপরূপ রূপ—পুনঃপুনঃ শোভার নয়ন-দর্পণে প্রতিভাত হইতে লাগিল। মরি মরি!—কি সুন্দুর মুখ ঐ ! আকৰ্ণবিশ্রান্ত উজ্জ্বল নয়ন, ভ্রমরকৃষ্ণ বঙ্কিম ক্রযুগল, প্রস্ফুটগোলাপ-সন্নিত চারু গণ্ডস্থল, আর সেই সকলের মধ্যে তেজস্বিতার প্রখর দীপ্তি— শোভার নয়ন ঝলসিয়া দিল ।
শোভা আপন মনে কহিতে লাগিল,-“এ কি স্বর্গের দেবতা! কি অপরাধে ইনি স্বর্গভ্রষ্ট হ’লেন ? শুনিয়াছি—দেবতাদিগকে

